
				JUSTIZIA ADMINISTRAZIOA

				VITORIA-GASTEIZKO LEHEN AUZIALDIKO 1 ZENBAKIKO EPAITEGIA

				4885

				EDIKTUA, kontratuei buruz bideratutako 327/14 hitzezko judizioaren ondoriozkoa.

				Vitoria-Gasteizko Lehen Auzialdiko 1 zenbakiko Epaitegia - Zuzeneko Laguntza Zibila emateko Unitate Prozesala.

				Judizioa: 327/14 hitzezko judizioa.

				Demandatzailea: Congelados Bedarona SL.

				Abokatua: Mercedes Betran Visus.

				Prokuradorea.

				Demandatua: Javier Carrera Garcia.

				Gaia: hitzezko judizioa.

				 

				Judizio horretan, epaia eman da 2014ko uztailaren 16an. Hona hemen epaitza:

				EPAITZA

				Osorik baiesten dut Roberto Garagalza Ruiz-ek Congelados Bedarona, S.L.ren izenean eta ordez aurkeztutako demanda, Javier Carrera Garcíaren aurkakoa, auzi-iheslari deklaratua bera. Horrenbestez, demandatua kondenatzen dut Congelados Bedarona, S.L. sozietateari 502,20 euro eta legezko interesak ordaintzera; interes horiek judizioz kanpoko erreklamazioaren egunetik sortuko dira, hau da, 2008ko irailaren 9tik, ebazpen honen egunera arte.

				Prozedura Zibilaren Legearen 576. artikuluan epaiak betearazteko aurreikusten den interesa ere ordaindu beharko du, ebazpen honen egunetik zorra guztiz ordaindu arte, baldin eta agindutakoa borondatez betetzen ez badu.

				Alderdi demandatuari ezartzen zaizkio kostuak (PZLko 394.1 ex artikulua).

				Jakinaraz bekie ebazpen hau alderdiei, eta aditzera eman ebazpenaren aurka ezin dela errekurtsorik jarri (PZL, 455. 1 artikulua). Ez da ezertan eragozten PZLren 501. artikuluan auzi-ihesean emandako epaiak hutsaltzeari buruz ezarritakoa.

				Eta epai honen bidez erabaki, agindu eta sinatzen dut.

				Javier Carrera Garcia demandatuaren egungo bizilekua ezezaguna denez, aipatutako ebazpena Euskal Herriko Agintaritzaren Aldizkarian argitaratutako ediktu bidez jakinaraztea erabaki da, Prozedura Zibilaren 1/2000 Legearen 497.2  artikuluan xedatutakoaren arabera.

				Jakinarazten den ebazpenaren testu osoa eskura du interesdunak, epaitegi honetako bulego judizialean.

				Vitoria-Gasteiz, 2014ko urriaren 17a.

				IDAZKARI JUDIZIALA.

